
Aireko ikuspegia

Orreaga

Orreaga eta Nafarroako errege-erreginak

Orreagako kolegio-eliza hasiera-hasieratik egon zen oso lotuta koroari.
|zan ere, Gartzea Ramirez erregeak erraztu zuen bere fundazioa, berez
gotzain-jatorrikoa bada ere. Bide beretik jo zuten haren ondorengoek
ere, Antso Jakitunak eta Antso Azkarrak. Azken horrek sustatu zuen Andre
Maria elizaren eraikuntza eta bere gorpuzkinak tenplu horren kapitulu-
gelan daude. Frantziako lehen dinastiek Orreagako komunitateari
ondasunekin eta errentekin laguntzen jarraitu zuten. Erdi Aroan handitu
egin zen Orreagak botere politikoarekin zuen lotura. Hala, prioreek
eragina zuten politika-kontuetan eta koroak prioreen izendapenean
esku hartzen zuen. Orreagaren rol politikoak behera egin zuen Nafarroa
Gaztelak hartu zuenean. Hala ere, prioreek eutsi egin zioten Gorteetako
eserlekuari.

ORREAGAKO KOLEGIATA

Orreaga Pirinioetan dago, Frantziako mugatik hurbil. Mugarria da Doneja-
kue bidean eta Andre Mariari eskainitako erromerien bilgunea.

Orreagako eraikinen artean Andre Maria kolegiata nabarmentzen da (5).
Eliza XIl. mendearen amaieran eta Xlll.aren hasieran eraiki zuten Oroz-
Beteluko kareharriarekin eta Frantziako estilo gotikoarekin. Hiru nabeko
oinplanoa du —-erdikoa besteak halako bi da zabalean-, sei zatiko gangez
estalia eta burualde pentagonalarekin.

Burualdeak beirate modernoekin apaindutako leihate gotiko handiak ditu.
Fatxadaren ezkerreko aldean, jatorrizko defentsa-itxura duen dorre bat
altxatzen da. Tenpluaren barnealdean, Orreagako Andre Mariaren irudia
dago aldare nagusiaren burualdean; zurezko tailla gotiko ederra da, zilar-
rez eta urre koloreko apaingarriz gaineztatua.

Jatorrizko klaustroa 1600. urtean eraitsi zen, gainean pilatutako elurraren
ondorioz, eta XVIl. mendean berreraiki zen. Klaustrora (2) ematen du garai
bateko kapitulu-gelak edo San Agustinen kaperak (3), estilo gotikokoak;
Antso Vil.a Azkarra erregearen hilobia dago haren erdian. Hura estaltzen
duen harlauza XIll. mendearen erdian egina dago, eta erregearen altuera
izugarria adierazten du. Kaperaren burualdean, burdin-sare baten atzean,
Navas de Tolosako guduan (1212) Miramamolinen denda inguratzen zu-
ten kateak daude erakusgai. Kaperako beirategiak 1912ko zaharberritze-
lanaren emaitza dira, eta gudu harexen ikuspegi bat eskaintzen du.

Kolegiatako klaustroaren aldamenean priore-etxea dago, XIX. mendean
eraikia. Barrualdean daude Orreagako kabildoaren gelak. 1983an azken
komunitate erregularra ordeztu zuten kanoniko sekularrek osatzen dute
kabildoa. Kontserbatu den eraikin zaharrena Espiritu Santuaren kapera
edo Karlomagnoren Siloa da (6), estilo erromanikoan egina. Eraikinak
oinplano karratua du eta arku diagonalen gainean eraikitako ganga.
Kanoi-gangarekin estalitako kripta baten gainean dago eraikita. Espiritu
Santuaren kaperaren aldamenean Santiago eliza dago (7), Xlll. mendean
eraikitako tenplu gotiko txikia; forma angeluzuzena du, eta burualde
zuzena, gurutze-ganga sinplearekin bi tarteetan. Florencio Ansoleagak
eliza zaharberritu zuenetik Ibafnetako San Salbatore ermitako erromes-
ezkila dago zintzilik bere kanpai-horman.

Konplexua hainbat eraikin zibilekin osatzen da: ospitale berria (9), museo-
altxorra (4), Itzandegia etxea (8), errota zaharra (14), benefiziodunen etxea
(12) eta ostatua (10).

Ospitale berria 1802 eta 1807 artean eraiki zuten garaiko estilo soilean.
Erromesen egungo aterpetxea da. Aurretik, erromesak artatzeko beste
eraikin batzuk egon ziren. Horien lekukotza hainbat dokumentutan eta
Andre Maria elizaren aurrean aurkitutako hondakinetan geratu da. Museo-

Aurizko kalea

Auritz

Auritz “Pirinioetako lurralde basati-basatiena”, Ernest Hemingwayk ida-
tzitakoaren arabera; edertasun liluragarriko lekua da. Donejakue bidea-
ren babespean bizi den herria da (horregatik du kale-herri itxura). Ehunka
istorio bizi izan ditu iraganean, sorginkeria-aldi biziekin, eta bertatik igaro
ziren erromatarren legioak, balizko “Iturissa” hiria eraikiz, edo bertan ga-
raitu zuten baskoiek Karlomagno.

Auritz aisia, kirola, natura eta historia da, eta bere ibilbideen bidez leku
paregabe eta magikoak ezagutzera eramango gaitu. Antzinako mugaz
haraindiko gerren soinuz eta XVI. mendeko sorgina-akelarreen soinuz

Orreagako Kolegiata

liburutegia XIX. mendearen bukaerakoa da; lehenbiziko solairuan, artxi-
boa eta liburutegia daude, espezialistentzat bakarrik zabalik.

Museoa beheko solairuan dago eta interes handiko piezak ditu. Denetan
ezagunena, agian, Karlomagnoren xake-jokoa izango da. Zilar urreztatuko
eta esmaltatutako XIV. mendeko erlikia da, kondairak dioenez enperadore
frankoarena izan zena. Harekin batera, balio handiko beste obra batzuk
daude: XIl. mendeko zilarrezko ebanjelio-liburua, Nafarroako Erdi Aroko
urregintzako obra nagusia; Miramamolinen esmeralda deiturikoa, tradi-
zioaren arabera Antso Vll.a Azkarra erregeak Navas de Tolosako guduan
errege moroari kendu zion bitxia; garai desberdinetako zilar urreztatuko bi
kutxatila; «arantzena» deituriko erlikia; XVI. mendeko prozesio-gurutzea;
eta altxorraren Andre Maria, zilarrez estalitako zurezko XIV. mendeko tail-
la gotikoa. Pinturen artean hauek nabarmentzen dira: «<Familia Santua»,
Luis de Moralesena, «Gurutziltzaketaren triptikoa», EL Boscoren eragina
zuen XVI. mendeko taula, «<Done Laurendiren Martirioa» eta «Nekaldiaren
Erretaula», esmalte errenazentistarekin.

Itzandegia etxea (8), estilo gotiko hasiberrikoa, baliteke ospitale izateko
eraiki izana. Orreagako eraikinen egokitzapenaren beste adibide bat erro-
ta da. XVIIl. mendean eraiki zen herritarrak gariz hornitzeko eta gaur egun
informazio-bulego gisa erabiltzen da.

ORREAGAREN HISTORIA

Orreaga beti izan da pasaleku. Zeltak handik sartu ziren penintsulan eta,
geroago, Bordele eta Astorga lotzen zituen erromatar bidea erabiltzen zu-
tenak. 778. urtean, Luzaideko haitzartea Orreagako guduaren lekuko izan
zen. Gudu hartan, Errolan buru zuen eta frankoen nobleziako kiderik one-
nak zituen Karlomagnoren armadaren atzealdea garaitu zuten baskoiek.

Hurrengo mendean gertatu zen bere historiako beste mugarri bat: 813.
urtean, Santiago apostoluaren hilobia aurkitu zuten Galizian, eta hortik
gutxira hasi ziren leku guztietako kristauak Compostelarako erromesal-
diak egiten. Donejakue-bideetako bat —gerora ezagunena- Pirinioetatik
igarotzen zen Orreagan barrena. Erromesak artatzeko xedez, XIl. men-
dean ospitale bat eraiki zuten Ibafeta gainean, Irufieko apezpikuaren eta
Alfontso Borrokalaria erregearen bultzadari esker. Gero, lautadan eraiki
ziren aterpetxe-ospitalea eta Orreagako kolegio-eliza. Kanonikoen komu-
nitate batek gobernatzen zituzten eta erromesak zaintzea eta babestea
zuten xede. Erdi Aroan zehar, eraikin berriak altxatu ziren, eta kolegiatak
garrantzi handia lortu zuen jabetzako lur zabalei eta gero eta erromes
ugariagoei esker. XVII. mendetik aurrera, Orreagak Donejakue bidearen
atzerapen paraleloa izan zuen eta, aldi berean, murriztu egin zen bere
ondarea.

1983an, kanonikoak elizbarrutiko kabildo batera sekularizatu zituzten.
Azken urte hauetan, Santiagorako erromesaldien susperraldiaren lekuko
izan da kolegiata, eta askok aukeratzen dute Donejakue bidearen abia-
puntutzat. Frantziako Donejakue bidea Europako Kontseiluaren Kultura
Ibilbidea eta Gizateriaren Munduko Ondarea da.

ORREAGAKO GUDUA

Orreagako gudua duela mila eta berrehun urte baino lehenago gertatu
zen, 778. urteko abuztuaren 15ean. Karlomagnoren armada erresumaren
mugetatik harago egindako espedizio batetik itzultzen ari zela, baskoiek
eraso zioten eta garaitu egin zuten. Euren hiriko harresiak suntsitu izana-
ren mendekua nahi zuten iruindarrak eta Pirinioen beste aldeko baskoiak
ziren. Azken horien botere frankoaren aurkako izaera erreboltaria VIIl. eta
IX. mendeko kroniketan dago jasota.

Ez dago ziurtasunik guduaren lekuari buruz. Batzuek gaur egun Auriz-
berri eta Auritz dauden lautadan kokatu dute (Errozabal, Erroko lautada;
toponimo horretatik eratorritakoa izan daiteke antzinako Rogavals, gero
Roncesvalles (Orreaga) bihurtu zena). Agian “Cisako portuetatik” eta Ben-

kargatutako lekuak dira, baina baita gaur egun transmititzen dizkiguten
bake eta lasaitasunez betetakoak ere. Auritzen xedea da natura, kirola eta
historia maite dituen edonori ibilbide oso bereziak hurbiltzea.

Auritzen askotariko bisitak egin daitezke, esaterako, “Espainiako 2014ko
hilerri onenera”, hegazti migratzaileen Europako pasaleku garrantzitsue-
netakoa den Lindus lepora, gerra-gertakarien aztarna historikoetan barre-
na ibiltzera, esaterako, P lerroan edo Wellington ibilbidean barrena eta,
nola ez, zikloturismoa egitera Nafarroako Pirinioetako ibilbiderik onenak
eginez mendiko bizikleta, gravel edo e-bike modalitateetan.

tarteatik Donibane Garazirantz doan goi-bidean, edo agian behe-bidean,
gutxi gorabehera Luzaideranzko egungo errepideari jarraitzen dion horre-
tan. Zenbaitek “Infernu Bidea” izeneko lekuan ere kokatu dute, Hechoko
goi-haranean (Huesca), eta baita ekialderago ere. Errolanen Kantaren
bertsio zaharraren arabera eta, mende bat lehenago, Donemiliaga Kuku-
lako (Errioxa) monje ezezagun baten arabera, ekintza Orreagan gertatu
zen.

Bertsio guztiak bat datoz kontu batean: erasoa atzealdeari egin zitzaiola,
aurrealdea, Pirinioak zeharkatu ondoren, mendien beste aldean itxaro-
ten zegoenean. Testuek Errolanen irudia nabarmentzen dute, erasoan hil
zutena, historikoki Bretainiako markaren prefektua eta literaturan Karlo-
magnoren iloba izan zena.

778 Orreagako bataila» erakusketa-zentroa

Zentroan bertan, hiru erakusketa daude:

8 Luzaideko sukalde tradizionalaren birsorkuntza.

@ Luzaideko bolanten erakusketa (Nafarroako Gobernuak Kultura-
Intereseko Ondasun izendatuak).

@ 778 Orreagako bataila erakusketa.

www.luzaide-valcarlos.net « +34 948 790 117

ERROLANEN KANTA

Gertakari historikoak garaikideak hunkitu zituen eta haiei buruzko kroni-
kak idatzi zituzten. Halaber, Erdi Aroko kontakizun epiko nagusietako bat
inspiratu zuen: Errolanen Kanta.

Kantak historia eta geografia eraldatu zituen. Kantaren arabera, ez zen
frankoen boterea hegoaldeko mugan sendotzea xede zuen espedizioa,
Karlomagnoren aparteko konkisten ataletako bat baizik. Karlomagnok
Espainia osoa menderatu omen zuen, “mendi batean zegoen” Zaragoza
izan ezik. Gerrako gertakaria grina unibertsalek sortutako gatazkekin na-
hasi zen, hain zuzen ere, gorrotoarekin eta traizioarekin.

Gudua —kantaren arabera— Ganelén, Errolanen aitaordearen traizioaren
ondorioz gertatu zen. Karlomagnok, Errolanek eskatuta, Ganelén zeregin
arriskutsu batera bidaltzea erabaki zuen Marsil Zaragozako errege jenti-
larengana. Ganeldn haserretu egin zen eta mendeku desleiala antolatu
zuen: Errolanek gidatutako “hogei mila franko ausarten” atzealdea sun-
tsitzea adostu zuen Marsilekin. Haitzarteetan, Errolanek eta bere kideek,
tartean Oliveros zentzuduna, Turpin artzapezpiku ausarta eta hamabi
bikoteak, “laurehun mila jentilez” osatutako musulmanen tropen erasoa
jasan zuten. Zaldun onak izanik, ahitu arte borrokatu ziren. Errolanek ez
zuen laguntza eskatzea erabaki dena galduta egon arte. Amaiera harrigar-
rian, heroiak lepoan zeraman olifante edo adarra jo zuen; gero, “Durandal”
ezpata suntsitzen ahalegindu zen jentilen eskuetan eror ez zedin, baina
harria hautsi zuen eta bertan hil zen.

Karlomagnok urruneko deia entzun zuen eta hari laguntzera joan zen. Be-
randuegi zen. Leialen heriotzagatik mendeku hartu eta Marsilen armada
suntsitu ondoren, bere soldadu ausartak ehorztea eta Frantzia gozora os-
petsuenen hilotzak eramatea baino ez zitzaion geratzen: Errolan, Oliveros
eta Turpin Blayen (Bordele) lurperatuko zituen. Karlomagnok Zaragoza
konkistatzea izan zen mendekua. Akisgranera itzuli zenean, Ganelén epai-
tu eta hil egin zuten. Traidorearen amaierak kantaren amaiera ekarri zuen.

Mendeek kolegiataren inguruan kokatu dituzte kontakizunaren pasarte
garrantzitsuenetako batzuk: zaldunaren azken ezpatakadek pitzatutako
haitzaren gainean eraiki zen eliza; Espiritu Santuaren kaperak gerlari
franko asko eta askoren fosa edo panteoia hartu zituen. Kolegiatak pro-
tagonisten “oroitzapenak” bildu ditu: Errolan eta Oliverosen mazoak eta
olifanteak, Turpinen zapatilak, Errolanen estriboa edo “Karlomagnoren
xake jokoa” (errealitatean XIV. mendeko erlikia). Enperadoreak Errolanen
olifantea entzun zuenean “taula” horren gainean jokatzen ari omen zen.

